
CONCELLO DE VIGO

Secretaria de Goberno Local

D?. PATRICIA RODRIGUEZ CALVINO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesion ordinaria do 5 de abril de
2024, adoptou o seguinte acordo:

9.- APROBACION DO CONVENIO DE COLABORACION ENTRE A CONSELLERIA
DE CULTURA, EDUCACION, FORMACION PROFESIONAL E UNIVERSIDADES DA
XUNTA DE GALICIA E O CONCELLO DE VIGO, PARA A CONSTRUCION DUN
INSTITUTO DE ENSINANZA SECUNDARIA EN SAN PAIO DE NAVIA. EXPTE.
5313/401.

Sométese a aprobacion o informe-proposta de data 01/02/2024, asinado pola técnica de
Admon. Xeral do Servizo de Planeamento e Xestion, a xefa do Departamento de
Desenvolvemento e conformado polo xerente de Urbanismo e pola concelleira da Area de
Goberno, que di o seguinte:

|. Antecedentes e Feitos
|.I. Actuacions administrativas realizadas

Con data do 19.01.2024 a Concelleira delegada da Area de Urbanismo e Vivenda do Concello de Vigo, ditou
Resolucidn de incoacién do presente expediente, do que se reproduce a continuacion os seus Antecedentes
e Fundamentacion Xuridica, que lle serven da base a presente, por non incorrer en repeticiéns innecesarias :

“A mellor comprensién do sentido deste pronunciamento, require dunha breve explicacion preparatoria, toda
vez, que constitie continuidade do previsto na 22 MP do Plan parcial de San Paio de Navia (Exp.
15666/411).

A 22 Modificacion puntual do Plan Parcial de Navia definitivamente aprobada polo Pleno do Concello de Vigo,
a instancia do Instituto Galego de Vivenda e solo, en sesion do 29 de xullo de 2020, publicada no DOG nim.
183 do 09.09.2020, BOP num. 212 do 03.11.2020, e inscrita no Rexistro de planeamento de Galicia o
09.10.2020, co num. RPG00064/2020, - acadando plena vixencia e executividade- dispuxo, no que aqui nos
interesa, e en cumprimento do disposto no artigo 42.3 da Lei 2/2016, do 10 de febreiro, do solo de Galicia,
que “o plan establecera as reservas de solo para dotaciéns urbanisticas nos lugares axeitados para
satisfacer as necesidades da poboacion, en orde a asegqurar a sua accesibilidade, funcionalidade e
integracion na estrutura urbanistica’.

Dende xaneiro de 2022, o IGVS é titular das parcelas destinadas a equipamento en dito instrumento de
planeamento, isto €, as parcelas EQ-IIIB, EQ-IVB, EQ-V-1 e EQ-V-2.

Parcela EQ-IIIB no Plan Parcial aprobado, de 12.576m? situada no Poligono 2 Fase B (Etapa IlIB).
Parcela EQ-IVB de 1.962 m2, situada no poligono 1 Fase B (Etapa IVB)

Parcela EQ-V-1 de 2.061 m2, situada no poligono 2 Fase A (Etapa V)

Parcela EQ-V-2 de 7.347 m2, situada no poligono 2 Fase A (Etapa V)

No que aqui nos interesa, a 22 MP do PP de San Paio de Navia, define como espazo destinado a
equipamento a parcela EQ-IIl B, de 12.576 m?, situada no poligono 2 da Fase B (Etapa IlIB), cuxo proxecto
de urbanizacion foi aprobado definitivamente pola Xunta de Goberno local do Concello de Vigo, na sesion
ordinaria do 28.07.2023 (Exp. 5276/401).

O Goberno de Vigo, ante as necesidades educativas de Navia e de Vigo, tomou a decisién de adicar a
parcela EQ-Ill B de 12.576 m? o novo Instituto de Vigo, en Navia.

Con data do 11 de febreiro de 2020, o Consello da Xerencia municipal de urbanismo tomou cofiecemento do
“Proxecto de Protocolo xeral de actuacion entre a Conselleria de Educacion, Universidade e Formacion
Profesional da Xunta de Galicia e o Concello de Vigo para a construcion e posta en funcionamento dun
Instituto de Ensinanza Secundaria en San Paio de Navia ; e que consta remitido a citada Conselleria en dita
data ao obxecto da stia negociacion previa e posterior sinatura.(Exp. 522/406); Asemade, redactouse por
esta XMU proposta de Convenio co dito obxecto, e da que se lle deu traslado a Xunta de Galicia, na que xa
se recollia explicitamente que se procedese a cesion a esta administracion dos ditos terreos necesarios para
a construcion dun novo IES en San Paio de Navia, asi como que se recolleran os compromisos
orzamentarios necesarios para a stia execucion.

Con data do 10 de marzo de 2023, - e reiterada con data do 20.10.2023- o Concello de Vigo solicitou ao
IGVS a cesibn da citada parcela, cesion sen materializar a dia de hoxe.

Finalmente, con data do 28.11.2023 tifia entrada no rexistro electronico do Concello de Vigo, un oficio da
Conselleria de Cultura, Educacion, Formacién Profesional e Universidades da Xunta de Galicia, ao que se
xunta o borradot/ proposta do dito convenio de colaboracion, no que, a modo de resumo, incliie a cesion de
uso o Concello de Vigo da parcela EQ-Ill B, referencia a adxudicacion polo Conselleria de Educacion,
Formacién Profesional e Universidades da Xunta de Galicia da redaccion do proxecto basico e de execucion
do IES de Navia por un importe de 328.448,12 euros, asi como os compromisos de financiamento con cargo
aos orzamentos da CCAA para 0s anos 2024, 2025 e 2026 o cadro de investimentos que se levaran a cabo,
asi como o compromiso da licitacién das obras antes de finais do ano 2024; Xa que logo, o documento neste
intre trasladado, contempla e da resposta dun xeito expreso aos compromisos demandados dende esta
administracion & Xunta de Galicia, aceptando 0s mesmos.

1.1l Obxecto do convenio

Tal e como recolle literalmente o proxecto do convenio, o obxecto da actuacion é establecer e concretar as
bases da colaboracién e cooperacion entre a Conselleria de Cultura, Educacion, Formacion Profesional e
Universidades da Xunta de Galicia e o Concello de Vigo, para a construcion dun novo Instituto de Educacion
Secundaria en San Paio de Navia, con fin de mellorar o servizo publico educativo na cidade de Vigo.

L.Ill- A cabida do Convenio e observacions ao mesmo

Exposto o anterior, estamos en condicion de desagregar o contido do borrador de convenio proposto, que se
estrutura, tras o encabezamento, nunha parte expositiva composta de oito apartados, e unha dispositiva con
oito clausulas obrigacionais.

A parte expositiva previa cita das autoridades asinantes por cada institucion interveniente, da conta das
razéns de conveniencia e oportunidade que xustifican a sinatura do documento, recollendo, as competencias
das entidades asinantes, 0s antecedentes e 0s obxectivos que se queren acadar coa sua sinatura.

CONCELLO DE VIGO

Secretaria de Goberno Local

Examinado o clausulado adicado a trama obrigacional, e no referente as actuacions a desenvolver polas
partes ,efectuase a observacion, que se proceda a suprimir da clausula segunda, apartado 1.- adicada aos
compromisos do Concello de Vigo, a locucion “(sequndo o borrador da resolucion remitida polo IGVS con
data 4 de xullo de 2023 a Xerencia de urbanismo do Concello), por mor de que a amentada Resolucion, tal e
como se indica, reviste un alcance dun documento interno de traballo entre as partes intervintes.

Respectos aos compromisos a asumir pola Conselleria de Cultura, Educacion, Formacion Profesional e
Universidades (estipulacion segunda, apartados 2 e 3), e no que respecta & licitacion das obras conforme
aos orzamentos da Comunidade Auténoma de Galicia para o ano 2024, existe un erro de transcricion no
cadro de investimentos, ao duplicarse a anualidade 2025.

Il. FUNDAMENTOS XURIDICOS
II.I. Competencia das entidades subscribintes

A entrada en vigor, o 31 de decembro de 2013, da Lei 27/2013, do 27 de decembro, de racionalizacién e
sustentabilidade da administracion local, (LRSAL) veu a supor unha profunda incidencia no marco
competencial das administracions municipais; Na nova configuracion da LRSAL, o lexislador estatal
pretendeu definir con precisién as competencias a desenvolver pola administracién local, para o que
enumerou o listado de materias nas que 0s municipios teran que exercer, en todo caso, competencias
propias, establecéndose unha reserva formal de lei para a stua determinacion e unha serie de garantias para
a sta concrecion e exercicio. Nesa formulacion, as entidades locais s6 poderan exercer competencias
distintas das propias ou das atribuidas por delegacion cando non se pofia en risco a sustentabilidade
financeira do conxunto da facenda municipal, e non se incorra nun suposto de execucién simultanea do
mesmo servizo publico con outra administracién publica, de forma que a estabilidade orzamentaria vinculara
de forma directa a eliminaciéon de duplicidades administrativas e _a celebraciéon de convenios entre
administracions.

En puridade, as Entidades locais non poderan asumir competencias que non lles atribla a lei e para as que
non conten co financiamento adecuado; Pois ben o artigo 25.2 da LBRL, coa modificacion operada pola
LRSAL, dispén que o municipio exercera en todo caso como competencias propias, nos termos da
lexislaciéon do Estado e das Comunidades Autonomas, entre outras, a de ‘participar na vixilancia do
cumprimento da escolaridade obrigatoria e cooperar coas Administracions educativas correspondentes na
obtenciéon dos soares necesarios para a construcion de novos centros docentes. A conservacion,
mantemento e vixilancia dos edificios de titularidade local destinados a centros publicos de educacién infantil,
de educacion primaria ou de educacion especial’.

De xeito aproximado, o artigo 198 da LALG, establece que a Xunta de Galicia e as entidades locais poderan
celebrar convenios de cooperacion entre si para a mais eficaz xestion e prestacion de servizos das sta
competencia, coordinando asi as suas politicas de fomento dirixidas a un mesmo sector, distribuir as
subvencibns, executar obras ou servizos, ceder e aceptar a cesion de uso de bens patrimoniais, desenvolver
actividades de caracter prestacional e adoptar medidas oportunas para alcanzar calquera outra finalidade de
contido analogo.

A utilizacién da figura de convenio debe supor un adecuado medio de eficiencia e xestion para a realizacion
das actividades de utilidade publica e contribuir a sta realizacion, sen que se dea un caracter contractual na
presente relacion que promove a actividade de colaboracion técnica e econémica.

Sentado o anterior, 0 convenio é a canle apta para articular a cooperacién ou coordinacion, do que pode
desprenderse unha segunda conclusién, como é a sua viabilidade xuridica a titulo de instrumento de
colaboracién aos fins pretendidos; poren, terd que axustarse as esixencias procedimentais e substantivas
establecidas polo ordenamento xuridico, as canles haberan de ser cumprimentadas, obviamente, tamén nas
actuacions administrativas posteriores dirixidas a sta plena materializacion e que, de seguido
acometeremos.

I1.1l. Os convenios de cooperacion ou colaboracion

E sabido que entre os principios reitores da actividade das Administraciéns publicas ocupan un lugar
preeminente os de colaboracién e cooperacion, constitucionalizados no artigo 103 da Constitucion e
positivizados polos artigos 3.1 e) e k) e 140 da LRXSP e seguintes, 86 da LPACAP e 10 e 55 da LRBRL que
impulsan a coordinacién das competencias das entidades locais entre si e, especialmente, coas das
restantes administracions publicas, cando as actividades ou 0s servizos locais transcendan o interese propio
das correspondentes entidades, incidan ou condicionen relevantemente os desas administracions ou sexan
concorrentes ou complementarios dos destas, ademais — como sucede neste caso- de prestarse a
cooperacién e asistencia activas necesarias para o eficaz desenvolvemento das tarefas que lle
corresponden. Neste eido das relaciéns de cooperacion e colaboracion entre Administracions Publicas, o
convenio administrativo se constittie en ferramenta propicia a través da cal se van encanar os referidos
principios, en aras dunha adecuada realizacion dos intereses publicos que a aquelas estan encomendados.
Xa que logo, o citado artigo 57 LBRL promove ese desenvolvemento voluntario de cooperacion técnica e
administrativa entre a Administracion local e as restantes administracions territoriais superiores en servizos
locais ou en asuntos de interese comun, baixo un negocio xuridico como o convenio administrativo, cos fins
de mellorar a eficiencia publica, eliminar duplicidades e o cumprimento da lexislacién de estabilidade
orzamentaria e sustentabilidade financeira.

O Concello de Vigo comprométese a aceptar a cesion de uso da parcela_EQ-IIIB no Plan Parcial aprobado,
de 12.576m? situada no Poligono 2 Fase B (Etapa IlIB), libre de cargas e gravames, e posteriormente
proceder a posta a disposicion da citada parcela a Conselleria de Cultura, Educacién, Formacion Profesional
e Universidades, para a construcion do centro educativo, con anterioridade a licitacion das obras; asi como a
axilizar todos os tramites municipais de posta a disposicion dos terreos, concesion de licenzas de obras,
primeira ocupacion e actividade, unha vez comprobada a adecuacion do proxecto a normativa técnica e
urbanistica de aplicacién, o axuste das obras a licenza outorgada, e ao resto do ordenamento xuridico
vixente.

A Conselleria de Cultura, Educacion, Formacion Profesional e Universidades, comprométese a licitacion das
obras antes de finais do ano 2024, con cargo & aplicacion orzamentaria 10.01.22M.622.2 conforme os
orzamentos da Comunidade Auténoma de Galicia para o0 ano 2024, 2025 e 2026; asumindo os importes dos
modificados, no seu caso, e demais incidencia con contido econdémico que poidan xurdir con ocasion da
execucion das obras.

Ambas partes comprométense a garantir esta colaboracion entre as duas administracions en cantos medios
e actos se utilicen para promocionarse e difundir esta accion.

IL.IIl. Tramites consecutivos

A framitacion do expediente ten que axustarse as normas xerais reguladoras dos procedementos
administrativos de aplicacion, referimonos exclusivamente neste apartado a tramitaciéon correspondente a
administracion municipal.

No que se refire a aprobacion do convenio, con fundamento na Disposicion adicional segunda TRLCSP,
neste municipio corresponde & Xunta de goberno local a competencia na materia contractual e de
adxudicaciéon de concesions, asi como a xestion e alleamento do patrimonio con inclusion da sua
adquisicién, de modo que, en estrita puridade, corresponderia tamén a este 6rgano colexiado a aprobacion
do convenio, sendo si atribucion da Alcaldia a sinatura do pacto, conforme coas facultades representativas e
ostensivas que poste con base no artigo 124.1.4.7i) LBRL.

Noutra orde de cousas, e por semellanza co artigo 15 da Lei 1/2016, do 18 de xaneiro, de transparencia e bo
goberno de Galicia, unha vez aprobado o convenio, podera dispofierse a remision dun extracto do mesmo ao
boletin oficial como dacién da conta do mesmo no cuadrimestre posterior.

Indicase asemade que o convenio debe remitirse para a stia constancia, coordinacién e control debido, ao
libro rexistro deste tipo de negocios xuridicos, existente neste Concello.

Por canto antecede, proponse & Concelleira Delegada da Area de Goberno de Urbanismo e Vivenda do
Concello de Vigo, en virtude da Resolucion de delegacion de competencias do 04.07.2023 (BOP num. 136,
do 14 de xullo de 2023) o ditado da seguinte,

RESOLUCION

PRIMEIRO.: Incoar formalmente baixo o num. de expediente 5313/401, que se instruira en formato
electronico, o procedemento administrativo correspondente a tramitacion do “Convenio de colaboracion entre
a Conselleria de Cultura, Educacion, Formacion Profesional e Universidades da Xunta de Galicia e o Excmo.
Concello de Vigo, para a construcion dun Instituto de Ensinanza Secundaria (IES) en San Paio de Navia, Vigo”.

SEGUNDO.: Remitir a presente Resoluciéon a Conselleira de Educacion, Universidade e Formacion
Profesional da Xunta de Galicia, e o novo texto do Convenio, ao obxecto da sta negociacion previa a
sinatura, interesando pronunciamento no prazo mais breve posible, as observacions/consideracions
efectuadas no corpo da presente.

TERCEIRO.: Dar conta da presente Resolucién ao Consello da XMU, no exercicio debido das labores de control,
estatutariamente conferidas (artigo 10.3 dos seus Estatutos, na sua version consolidada.(..)”.

Da devandita Resolucion, tomou cofiecemento o Consello da XMU, na sesion ordinaria que tivo lugar con data
do 23.01.2024.

En cumprimento do disposto, mediante oficio da Concelleira Delegada da area de Urbanismo e Vivenda de data
22.01.2024 - notificacién num. 739-2024- déuselle traslado & Concelleria de Educacién, Universidade e
Formacién Profesional da Xunta de Galicia do actuado no presente expediente, isto é a amentada Resolucién de
incoacion, asi como o texto do Convenio, ao obxecto da slia negociacién, interesando no prazo mais breve
posible, pronunciamento &s observacions/consideracion efectuadas polo Concello de Vigo.

Asi as cousas, con data do 24.01.2024 tifia entrada no Concello de Vigo, - a través do sistema de interconexion
de rexistros- un oficio da Secretaria xeral técnica da Conselleria de Educacién, Universidade e Formacién
Profesional da Xunta de Galicia, no que pon de manifesto que unha ver revisado o texto do convenio remitido

polo Concello de Vigo, e logo da emision do informe favorable da stia Asesoria xuridica, indicase que se aceptan
as observacions efectuadas por esta administracion, e achegan o novo texto de Convenio que incorpora as
mesmas.

Il. Fundamentos de Dereito/ Valoracion Xuridica
Il.I. Normativa Basica aplicable

TRLS/2015 (RD Lex. 7/2015, do 30 de outubro, polo que se aproba o Texto Refundido da Lei de Solo e
Rehabilitacion urbana),

LSG (L.2/2016, do 10 de febreiro, do solo de Galicia),

RLSG (Decreto 143/2016, do 22 de setembro, polo que se aproba o Regulamento da Lei do Solo de Galicia),
LRBRL (L.7/1985, do 2 de abril, Reguladora das Bases de Réxime local),

LPACAP(L.39/2015, do 1 de outubro, do procedemento administrativo comun das administracions publicas),
LRXSP (L. 40/2015, do 1 de outubro, do réxime xuridico do sector publico),

LALGA ( L. 51997, do 22 de xullo, de administracion local de Galicia),

PXOU-93. Expediente de subsanacion de deficiencias na adaptacion do PXOU de Vigo de 1988 & LASGA (Lei
11/85, de 22 de agosto de adaptacion do solo a Galicia. A aprobacién definitiva de dito PXOU 1993 foi publicada
no DOG num 87 o dia 10/05/1993 e a sua normativa foi publicada no B.O.P 133, o 14 de xullo de 1993,

Estatutos da Xerencia Municipal de Urbanismo (A.D. Pleno 29.07.1996, BOP 04.09.1996; modificacién: versién
consolidada A.D. Pleno 20.10.2000, BOP 06.11.2000),

O resto de disposicions que poidan afectar,

I.1I.- Efectos e obxecto do Convenio

O artigo 86.1 da LPAC sinala que, “(...) as Administraciéns Publicas poderan celebrar acordos, pactos,
convenios o contratos con persoas tanto de Dereito publico como privado, sempre que non sexan contrarios
ao ordenamento xuridico nin versen sobre materias non susceptibles de transaccién e tefian por obxecto
satisfacer o interese publico que tefien encomendado, co alcance, efectos e réxime xuridico especifico que,
no seu caso, prevexa a disposicion que o regule (...)".

No que respecta as cuestions xuridicas que reviste a subscricion do dito convenio, a técnica que subscribe,
valida a mesma a través do presente informe, ao constituir a canle axeitada para regular o réxime xuridico
da actuacion, supondo un adecuado medio de eficiencia e xestiéon para acadar a finalidade pretendida;
poren, tera que axustarse as esixencias procedimentais e substantivas establecidas polo ordenamento
xuridico, as canles haberan de ser cumprimentadas, obviamente, tamén nas actuacions administrativas
posteriores dirixidas a sua plena materializacién

I1.IIl. Organo competente
A tramitacién do expediente ten que axustarse as normas xerais reguladoras dos procedementos
administrativos de aplicacion, referimonos exclusivamente neste apartado a tramitacion correspondente a

administracion municipal.

No que se refire a aprobacion do convenio, con fundamento na Disposicion adicional segunda TRLCSP,
neste municipio corresponde a Xunta de goberno local a competencia na materia contractual e de

adxudicacion de concesiodns, asi como a xestion e alleamento do patrimonio con inclusién da sua adquisicién,
de modo que, en estrita puridade, corresponderia tamén a este 6rgano colexiado a aprobacion do convenio,
sendo si atribucion da Alcaldia a sinatura do pacto, conforme coas facultades representativas e ostensivas
que posue con base no artigo 124.1.4./) LBRL.

Noutra orde de cousas, e por semellanza co artigo 15 da Lei 1/2016, do 18 de xaneiro, de transparencia e bo
goberno de Galicia, unha vez aprobado o convenio, podera dispofierse a remision dun extracto do mesmo ao
boletin oficial como dacién da conta do mesmo no cuadrimestre posterior.

Indicase asemade que o convenio debe remitirse para a sua constancia, coordinacion e control debido, ao
libro rexistro deste tipo de negocios xuridicos, existente neste Concello.

Por canto antecede, proponse a Xunta de Goberno Local do Concello de Vigo, a proposta do Consello da
XMU, a adopcion do seguinte,

ACORDO
PRIMEIRO. :Aprobar o texto de Convenio, que figura como Anexo a esta proposta, co seguinte titulo:
Convenio de colaboracion entre a Conselleria de Cultura, Educacion, Formacion Profesional e Universidades da

Xunta de Galicia e o Excmo. Concello de Vigo, para a construcién dun Instituto de Ensinanza Secundaria (IES)
en San Paio de Navia, Vigo

Correspondéndolle a Alcaldia a sinatura do pacto, conforme coas facultades representativas e ostensivas
que posue con base no artigo 124.1.4.i1) LBRL

SEGUNDO.: Dispor a remision dun extracto do mesmo ao DOGA como daciéon da conta do mesmo no
cuadrimestre posterior.

TERCEIRO.: Remitir unha copia do mesmo, ao libro rexistro correspondente do Concello de Vigo.

Consta acordo do Consello de Xerencia da Xerencia municipal de Urbanismo de data
26/03/2024.

ACORDO
A Xunta de Goberno local aproba a proposta contida no precedente informe.

ANEXO

CONVENIO DE COLABORACION ENTRE A CONSELLERIA DE CULTURA, EDUCACION,
FORMACION PROFESIONAL E UNIVERSIDADES, E O CONCELLO DE VIGO PARA A
CONSTRUCION DUN INSTITUTO DE EDUCACION SECUNDARIA (IES) EN SAN PAIO DE NAVIA
(VIGO).

REUNIDOS
Por unha parte, D. Roman Rodriguez Gonzalez, actuando en nome e representacion da Conselleria

de Cultura, Educacion, Formacion Profesional e Universidade da Xunta de Galicia, en virtude do
Decreto 112/2020, de seis de setembro, polo que se nomean os titulares das vicepresidencias e
consellerias da Xunta de Galicia, no exercicio das facultades que lle confire o artigo 34 da Lei 1/1983,
dos 22 de febreiro, reguladora da Xunta e da sua Presidencia.

E doutra, D. Abel Caballero Alvarez, actuando en representacion do Concello de Vigo, en virtude da
sUa condicion de alcalde da citada corporacién, ao abeiro das competencias que

para vincularse neste acto se lle confiren na Lei 7/1985, do 2 de abril, reguladora das bases do réxime
local e na Lei 5/1997, do 22 de xullo, de administracion local de Galicia.

Intervefien en funcion dos seus respectivos cargos en exercicio das facultades que, para convir en
nome das entidades que representan, tefien conferidas,

EXPONEN
Primeiro.- Que as administracions das comunidades auténomas poden celebrar convenios de
colaboracion coas corporacions locais ou con outros entes de dereito publico e con persoas fisicas ou
xuridicas suxeitas ao dereito privado, ao abeiro do disposto no artigo 48 da Lei 40/2015, do 1 de
outubro, de réxime xuridico do sector publico (LRXSP).

Segundo.- Que segundo o artigo 193 da Lei 5/1997, do 22 de xullo, de administracion local de Galicia,
as entidades locais galegas e a Xunta de Galicia adecuaran a suUa actuacion aos principios de
colaboracion, cooperacion e auxilio que puidesen precisar coxunturalmente para o eficaz cumprimento
das suas tarefas.

A colaboracion entenderase como o deber de todas as administraciéns publicas de ponderar e
respectar, nas suas respectivas actuacions, a totalidade dos intereses publicos implicados, asi como,
no traballo en comun para a solucién daqueles problemas que puidesen exporse mais ala do concreto
reparto competencial.

Terceiro.- Que o artigo 25.2 da Lei 7/1985, do 2 de abril, reguladora das bases do réxime local,
modificada pola Lei 27/2013, do 27 de decembro, de racionalizacion e sustentabilidade da
Administracion local, establece que o municipio exercera, en todo caso, como competencias propias,
nos termos da lexislacion do Estado e da Comunidade Autébnoma, entre outras, a de “participar na
vixilancia do cumprimento da escolaridade obrigatoria e cooperar coas Administraciéns educativas
correspondentes na obtencion dos soares necesarios para a construcion de novos centros docentes. A
conservacion, mantemento e vixilancia dos edificios de titularidade local destinados a centros publicos
de educacion infantil, de educacion primaria ou de educacion especial’.

As disposicidons adicionais primeira e cuarta da Lei 5/2014, do 27 de maio, de medidas urxentes
derivadas da entrada en vigor da Lei de racionalizacién e sustentabilidade da Administracion local,
dispofien que as competencias atribuidas as entidades locais pola lexislacion autondmica anterior a
entrada en vigor da Lei de racionalizacion e sustentabilidade da Administracion local, continuaran
exercéndoas elas, rexéndose pola indicada lexislacion ou, no seu caso, polo dereito estatal aplicable
como supletorio, sen prexuizo do disposto nas disposiciéns adicionais cuarta e quinta da Lei de
racionalizacion e sustentabilidade da Administracién local. As competencias que debe asumir a
Administracion da Comunidade Auténoma de Galicia en materia de educacién, salde e servizos
sociais en cumprimento das disposicibns da Lei de racionalizacion e sustentabilidade da
Administracion local continuaran prestandose polos municipios en tanto non se dean as condicions
previstas para o seu traspaso na normativa basica e, en particular, o establecemento do novo sistema
de financiamento autonémico e das facendas locais previsto na mesma.

CONCELLO DE VIGO

Secretaria de Goberno Local

Asi mesmo, a disposicion adicional décimo quinta, apartado 4, da Lei Organica 2/2006, do 3 de maio,
de educacion, determina que 0s municipios cooperaran coas Administracions educativas
correspondentes na obtencién dos solares necesarios para a adaptacidén ou construcion dos centros
docentes.

Cuarto.- Que a Conselleria de Cultura, Educacién, Formacion profesional e Universidades, de acordo
co artigo 31 do Estatuto de autonomia de Galicia, ten as atribucions en materia de planificacion,
regulacién e administracion do ensino regrado en toda a sua extension, niveis e graos, modalidades e
especialidades.

Quinto.- Que co fin de materializar a cooperacion para potenciar o desenvolvemento do sistema
educativo galego, en especial no que atinxe a comunidade escolar da entidade local, a Xunta de
Gallicia, a través da Conselleria de Cultura, Educacion, Formacién profesional e Universidades, e o
Concello de Vigo, acordan subscribir o presente convenio de colaboracion para a construcion dun novo
centro educativo na zona de Navia.

Sexto.- A zona do barrio de Navia na cidade de Vigo, cunha poboacion de 10.121 habitantes vén de
converterse no de idade media mais baixa da cidade e o de maior numero de menos e nenas de 0 a 18
anos o que fai necesario a dotacidén de novas infraestruturas educativas co fin de dar resposta as
demandas e necesidades presentes e futuras da comunidade vecifial e do alumnado de Navia

Sétimo. A segunda modificacion do plan parcial de San Paio de Navia, en Vigo, que aprobouse
definitivamente polo Concello de Vigo o 29 de xullo de 2020, define como espazo destinado a
equipamento a parcela EQ-IIIB, de 12.576 m2, situada no poligono 2 da Fase B (Etapa IIB).

O Goberno de Vigo, ante as necesidades educativas de Navia e de Vigo, tomou a decision de adicar a
parcela EQ-IIIB, de 12.576 m?ao novo IES de Vigo en Navia.

Con data 10 de marzo de 2023, - e reiterada con data do 20.10.2023- o Concello de Vigo solicitou ao
IGVS a cesion gratuita da citada parcela na que a Conselleria de de Cultura, Educacion, Formacion
Profesional e Universidades ten previsto construir un novo instituto de educacion secundaria.

Oitavo. A Conselleria de Cultura, Educacién, Formacion Profesional e Universidades, licitou xa a
redaccion do proxecto basico e de execucion do IES de Navia que foi adxudicado o 24 de novembro
de 2023 polo importe de 328.118,12 € e un prazo de execucion de oito meses.

Asi, e co fin de acadar o obxectivo exposto, ambas as partes, de comun acordo, conforme ao artigo 57
da Lei 7/1985, do 2 de abril, de reguladora das bases do réxime local, declaran a sua vontade de
subscribir o presente convenio, de acordo coas seguintes

CLAUSULAS
Primeira.- Obxecto do convenio

O obxecto do presente convenio € establecer o marco xeral de colaboracion entre a Conselleria de
Cultura, Educacioén, Formacion Profesional e Universidades e o Concello de Vigo co fin de construir un
novo instituto de Educacién Secundaria en San Paio de Navia, Vigo, co fin de mellorar o servizo
publico educativo na cidade de Vigo

Segunda.- Compromisos das partes

As actuacions a desenvolver polas partes para a consecucion do fin pretendido seran as seguintes.

1.0 Concello de Vigo comprométese a aceptar a cesion de uso da parcela EQ-IIIB correspondente a
segunda modificacion puntual do Plan Parcial de San Paio de Navia e proceder a posta a disposicion
da citada parcela a Conselleiro de Cultura, Educacién, Formacién Profesional e Universidades, para a
construcion do centro educativo, con anterioridade & licitacion das obras

2. A Conselleria de Cultura, Educacion, Formacion Profesional e Universidades, comprométese a
licitacion das obras antes de finais do ano 2024 con cargo a aplicacion orzamentaria 10.01. 22M.622.2
que conforme os orzamentos da Comunidade Auténoma de Galicia para o ano 2024, ten previstas as
seguintes anualidades :

Ano 2024 : 103.769,45€
Ano 2025: 6.761.639€
Ano 2026: 6.761.639€

No obstante faise constar que o orzamento de licitacion definitiva, debera axustarse a contia
econdmica definida que vena determinada no proxecto.

3. A Conselleria de Cultura, Educacion, Formaciéon Profesional e Universidade asumira o importe dos
modificados, no seu caso, e demais incidencias con contido econémico que poidan aparecer na
execucioén das obras, sempre que estean debidamente xustificados

4. O Concello de Vigo comprométese a axilizar todos os tramites municipais de posta a disposicion dos
terreos necesarios, concesion de licenzas de obras, primeira ocupacién e actividade, unha vez
comprobada a adecuacién do proxecto a normativa técnica e urbanistica de aplicacién, e o axuste das
obras a licencia outorgada.

Terceira.- Seguimento

Constituise a Comision Mixta de seguimento do Convenio integrada por tres membros de cada unha
das partes, a designar polos 6rganos competentes das mesmas. As funcions de secretario
desempefiaranse polo vogal que se designe de mutuo acordo.

A comisién ten por obxecto impulsar as actividades de colaboracion previstas no convenio, interpretar
o contido do convenio e resolver as cuestions litixiosas que podan xurdir. A tal efecto, a Comision
constituirase dentro do mes seguinte a sinatura do convenio.

Coa finalidade de axilizar a posta a disposicion da parcela e a concesidén da licenza de obra,
celebraranse cantas reunions técnicas sexan precisas entre os técnicos da Conselleria e os técnicos
do Concello de Vigo.

A actuacion da Comision de Seguimento axustarase ao establecido nos preceptos basicos da Lei
40/2015, do 1 de outubro, de réxime xuridico do sector publico, € na Lei 16/2010, de 17 decembro, de
organizacion e funcionamento da administracion xeral e do sector publico autonémico de Galicia.

Cuarta.- Resolucion

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo unanime de todos os asinantes.

- A decision xudicial declarativa da nulidade do convenio

Quinta. Informacion Publica

Cada unha das partes destacara a colaboracién que mantén coa outra parte en cantos medios e actos
se utilicen para a promocion e difusion das suas actividades conxuntas. A estes efectos, ambas as
partes comprométense a garantir esta colaboracion entre as duas administraciéns en cantos medios e
actos se utilicen para promocionar e difundir esta accion.

As partes asinantes deberan cumprir coas obrigas derivadas da entrada en vigor da Lei 1/2016, do 18
de xaneiro, de transparencia e bo goberno. Para tal fin, as partes aceptan que o texto do convenio se
publique no Portal de Transparencia e Goberno Aberto da Xunta de Galicia e no portal de
transparencia do Concello de Vigo incluindo os datos identificativos das persoas asinantes.

Asemade procederase a inscricion do convenio no Rexistro de Convenios, de conformidade co
establecido no artigo 5 do Decreto 126/2006, do 20 de xullo, polo que se regula o Rexistro de
Convenios da Xunta de Galicia e nos inventarios de bens municipais correspondentes .

Sexta.- Vixencia
O presente convenio entrara en vigor o dia da sua sinatura e estara vixente ata a finalizacion das
actuacions obxecto do presente convenio.

Sétima.- Réxime xuridico

O presente convenio ten para ambas partes os efectos xuridicos e econémicos que se regulan no
mesmo, e no seu defecto, con caracter xeral, os previstos nos artigos 47 a 52 da lei 40/2015, de
réxime xuridico do sector publico, asi como a suxeicion aos principios das relacions
interadministrativas previstas no artigo 140 da LRXSP.

Este convenio ten natureza administrativa. As cuestions litixiosas xurdidas da aplicacion do presente
convenio, e non resoltas en via administrativa, seran resoltas pola xurisdicidn contencioso-
administrativa.

Oitava .- Proteccion de datos

O obxecto do presente convenio levarase a cabo con suxeicion a lexislacion vixente sobre proteccion
de datos de caracter persoal e en particular con suxeicién a Lei Organica 3/2018, de 5 de decembro,
de Proteccion de datos e garantia dos dereitos dixitais, e demais normativa vixente de aplicacion en
materia de proteccion de datos. E en proba de conformidade cos termos do presente convenio, as
partes asinano dixitalmente.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

SGF/me.

